
 NSC 

Emalungelo agodliwe  Phenya 

 
 
TICONDZISO   
 
1. 
 
2. 
 
 
 
 
3. 

Fundza lelikhasi ngembikwekutsi ucale kuphendvula imibuto. 
 
Ungalifundzi lonkhe liphepha lemibuto. Buka lokucuketfwe ekhasini 
lelilandzelako bese ubeka luphawu kulowo nalowo mbuto lobutwe 
ngetincwadzi lotifundze lonyaka. Emva kwaloko, fundza leyo mibuto 
lenetimphawu kuphela bese ukhetsa leyo lofuna kuphendvula yona. 
 
Leliphepha lemibuto licuketse TIGABA LETINE 

  

 
 SIGABA A: 

SIGABA B: 
SIGABA C: 
SIGABA D: 

Inoveli (35) 
Umdlalo (35) 
Tindzaba letimfishane (35) 
Tinkondlo (35) 

 

 
4. 
 
5. 
 
 
6. 
 
 
7. 
 
8. 
 
9. 

Landzela ticondziso ekucaleni kwaleso naleso sigaba. 
 
Phendvula ngetincwadzi LETIMBILI lotifundze lonyaka. Phendvula MUNYE 
umbuto kuyinye ngayinye incwadzi. 
 
Tinombolo tetimphendvulo atihambisane naleto temibuto njengobe tinjalo 
ephepheni lemibuto. 
 
Cala LESO NALESO sigaba ekhasini LELISHA. 
 
Bhala ngesandla lesibonakalako nalesifundzekako. 
 
Siphakamiso sekulawulwa kwesikhatsi singaba ngemaminithi langema-60 
kuleyo naleyo ncwadzi. 

LUHLA LWEKUTIKHUMBUTA 
 
Lelikhasi litawusita bahlolwa ekukhetseni imibuto LABAFUNA kuyiphendvula 
ngaphandle kwekufundza lonkhe leliphepha lemibuto.  

  

 
SIGABA A:  INOVELI 
 
Phendvula NOBE NGUWUPHI UMBUTO UBE MUNYE. 
INOMBOLO YEMBUTO/INCWADZI UMBUTO EMAMAKI LIKHASI
1.  Kwasha Tikhotsa 
 

Umbuto 
Loyindzabambhalo 

35 5 

NOBE 
2.  Kwasha Tikhotsa 
 

Imibuto lemifisha 35 5 

 
SIGABA B:  UMDLALO 
 
Phendvula MUNYE UMBUTO 
3.  Lahloma Ladvuma 
 

Umbuto 
Loyindzabambhalo 

35 8 

NOBE 
4.  Lahloma Ladvuma 
 

Imibuto lemifisha 35 8 

 
 
SIGABA C:  TINDZABA LETIMFISHA 
 
Phendvula MUNYE UMBUTO 
5.  Litsambo 
      

Umbuto 
Loyindzabambhalo 

35 11 

NOBE 
6.  Litsambo 
      

Imibuto lemifisha 35 11 

 
SIGABA D:  TINKONDLO 
 
Phendvula IMIBUTO IBE MIBILI 
7.  Letfwese/Letfwese Lihlobo  Imibuto lemifisha 17½ 14 

NOBE 
8.  Letfwese/Letfwese Lihlobo Imibuto lemifisha 17½ 16 

NOBE 
9.  Letfwese/Letfwese Lihlobo Imibuto lemifisha 17½ 17 

NOBE 
10. Letfwese/Letfwese Lihlobo Imibuto lemifisha 17½ 18 

LUHLA LWEKUTIKHUMBUTA: 
 
Lelikhasi litawusita bahlolwa ekucinisekeni kutsi baphendvule imibuto lefanele. 

  

 
SIGABA TINOMBOLO 

TEMIBUTO 
LINANI LEMIBUTO 
LEPHENDVULIWE 

THIKHA

A:  INoveli 
(Indzabambhalo nobe imibuto 

lemifisha) 

 

1–2 

 

1 

 

 

B:  Umdlalo 
(Indzabambhalo nobe imibuto 

lemifisha) 

 

3–4 

 

1 

 

 

C:    Tindzaba letimfishane 
(Indzabambhalo nobe imibuto 

lemifisha) 

5-6 1  

D:  Tinkondlo  
(Tinkondlo letifundvwe ekilasini) 

 

7–10 

 

2 

SIGABA A:  INOVELI   
 
Phendvula indzabambhalo nobe imibuto lemifisha 
 
UMBUTO 1:  KWASHA TIKHOTSA – LL Dlamini 

  

 
Ludvweshu ngulona lubhebhetsela indzaba embili. Bhala indzabambhalo lenemagama 
langabi ngetulu  kwalangema –240. Bhekisa kulabalingisi labalandzelako usho kutsi 
luvetwe kahle yini kulendzaba. 
 
• Mswati wesibili 
• Somcuba 
• Fokotsi 
• Ndlela 
• Sicobolonjwane 
• Tsandzekile 
• Sidvwala 

  
 
 
 
 
 
 
 
 
 
 

[35] 
 

NOBE 
 
UMBUTO 2:  KWASHA TIKHOTSA – LL Dlamini 
 
Fundza letheksthi bese uphendvula imibuto letawulandzela. 

  

 
Tinkinga labebukene nato Mswati betitinyenti kakhulu futsi angati kutsi abetaticatulula 
njani. Bewungafunga utsi Ingwenyama ifakelwe sicitfo, ngobe bekukubi magumbi 
onkhe. Kube sikhundla sebukhosi akusiso seluselwa ngabe utsintsita tandla 
uyasibonga. Ukhuluma netindvuna takhe nje, titsa tinyatsela emabaleni elive lakhe.  
Bantfwana labatsatfu bahlanganisa emasu abo, baveta netinhloso tabo labatimisele 
kutibona tiphumelela nome kunjani. 
 
Somcuba ukhuluma nebanakabo boFokotsi naNdlela: ''Mswati uyawulibusa sifile. 
Uyatikhohlisa! Siphumelele kumlolela tinciji. Angeke alibuse uyatsandza  akatsandzi. 
Akukho butfongo latabulala kulomnyaka. Kuphumula angeke akutfole!'' ''Tinyenti 
kakhulu tifu lesimcuphele tona. Ngimbekile Mtjekeni eNshonalanga! Emabutfo aKazulu 
nawo eNingizimu! Nango Mabhula eNyakatfo! Ngimbekile Ngwavuma eMphumalanga! 
Hhayi, angeke adzabula!'' kusho Fokosi ngekutigcabha. 
 
''Ngubani loyawutsatsa bukhosi emkhatsini wetfu lapha uma Mswati asancotjiwe?'' 
kubuta Somcuba. ''Kumele butsatfwe nguwe Somcuba. Tsine sitawukwemukela loko 
lotawusabela kona njengabomnakenu,'' kusho Ndlela. ''Sicobolonjwane sewulutfolile 
luhala wayibikela neNgwenyama ngalokutawukwenteka,'' kusho Somcuba. ''Usho kutsi 
Mswati sewuyati nje kutsi kukhona tifu lesimcuphele tona?'' kubuta Fokotsi. Uyati kutsi 
sitimbangabukhosi, kepha akati kutsi sichumene nalabo labafuna kumhlasela 
bamncobe. Uma angaphumelela kuloku kutawube kusho kutsi ulukhuni futsi emadloti 
atawube anaye,'' kusho Somcuba. 
 
''Suka lapha mnaketfu! Njengabani lowake waphumelela etifini leticushiwe letingaka?  
Ngeke aphumelele. Emabutfo lakhona lapha akakakwetayeli kulwa, ngako-ke angeke 
amelane nemabutfo etive,'' kusho Ndlela. ''Ayihlabi ngakumisa mnaketfu. 
Ungawatsatseli phasi emabutfo alapha ngobe akusiwo onkhe langenamandla.'' 

2.1 Inkhosi lebeyibusa ngaphambi kwekuba kungene Mswati wesibili ngubani? 

(Khetsa yinye kuletimphendvulo letingentasi) 
 

 
 A 

B 
C 
D 

Somcuba. 
Sobhuza wekucala. 
Sicobolonjwana. 
Tsandzile 

 
 
 
(1) 

 
2.2 Ngubani indvuna lenkhulu yaMswati wesibili? 

(Khetsa yinye kuletimphendvulo letingentasi) 
  

 
 A 

B 
C 
D 

Fokotsi. 
Ndlela. 
Sandlane. 
Somcuba 

 
 
 
(1) 

 
2.3 Kusho kutsini kutsi iNgwenyama ifakelwe sicitfo?  

(Khetsa yinye kuletimphendvulo letingentasi) 
  

 
 A 

B 
C 
 
D 

Ingwenyama ifakelwe butsi ekudleni. 
Ingwenyama ifakelwe umutsi lowenta kutsi ingevani nebantfu. 
Ingwenyama ifakelwe umutsi lowenta kutsi konkhe lekwentako 
kuhambe kahle. 
Ingwenyama icitse emanti. 

 
 
 
 
(1) 

 
2.4 Kubonga sikhundla lonikwe sona, kwenta njani?  

(Khetsa yinye kuletimphendvulo letingentasi) 
  

 
 A 

B 
C 
D 

Kuvuma kutsi ungene esikhundleni. 
Kujabulela kuba esikhundleni. 
Kukhokhela sikhundla. 
Kwala kungena esikhundleni. 

 
 
 
(1) 

 
2.5 Nika emabito emabutfo aMswati.  

(Khetsa yinye kuletimphendvulo letingentasi) 
  

 
 A 

B 
C 
D 

Somcuba naSicobolonjwane. 
Mbovane naNdlela. 
Tinyatsi neMigadlela. 
Idlomodlomo neMbovane. 

 
 
 
(1) 

 
2.6 Kusho kutsini kutsi titsa tinyatsela emabaleni?   
 
 A 

B 
C 
D 

Titsa tiyabaleka ngobe tincotjiwe. 
Titsa setifikile tihambahamba emabaleni. 
Titsa tihlome ngetikhali letehlukene. 
Titsa tibulalana todvwa. 

 
 
 
(1) 

 
2.7 Bhala phasi tinkinga tibe timbili inkhosi Mswati lebukene nato.  (2) 

2.8 
 
 
2.9 
 
2.10 

Inkhosi Mswati yaticatulula njani tinkinga lebukene nato? Bhala emaphuzu 
abe MABILI. 
 
Kubonga sikhundla lonikwe sona, kwenta njani? 
 
Uyavuma nobe awuvumi kutsi lendzaba yenteka endzaweni yasemakhaya. 
Bhala emaphuzu LAMABILI usekele imphendvulo yakho. 

  
(2) 
 
(2) 
 
 
(2) 

 
2.11 
 
2.12 
 
2.13 

Humusha lenkhulumo letsi, ''Sikhundla sebukhosi akusiso seluselwa''. 
 
Ngubobani labantfwana labatsatfu lekukhulunywa ngabo kuletheksthi? 
 
Nguwaphi lamasu lebawahlanganisako labantfwana lekukhulunywa ngabo 
kuletheksthi? Bhala abe MABILI. 

 (2) 
 
(2) 
 
 
(2) 

 
2.14 
 
 
2.15 

Ngabe lukhona yini ludvweshu kulendzaba yonkhe emkhatsini waMswati 
nabomnakabo? Sekela ngemaphuzu LAMABILI. 
 
Condzanisa emagama laku KHOLOMU A netimphendvulo letiku 
KHOLOMU B. 

  
(2) 

 
KHOLOMU A KHOLOMU B  

2.15.1 
 
2.15.2 
 
2.15.3 

Mawewe 
 
Tsandzile 
 
Tikhuba 

A

B

C

Indvuna yaMswati 
 
Inceku yaMswati 
 
Indlovukati 

 
 
 
 
(3) 

 
2.16 
 
 
2.17 
 
 
2.18 
 
 
2.19 

Ngabe tigameko letenteka kulendzaba tiyakholweka yini? Sekela 
ngemaphuzu LAMATSATFU. 
 
Ngabe kuliciniso nobe liphutsa kutsi banakaboMswati bahlanganisa emasu 
ngenhloso yekumsita ekubuseni kwakhe.Sekela imphendvulo yakho. 
 
Ngabe kuliciniso nobe liphutsa kutsi Mswati akevani netindvuna takhe. Sekela 
imphendvulo yakho. 
 
Loku lokwenteka kulendzaba yonkhe kuwufundzisani ummango? 
Nika emaphuzu LAMATSATFU. 

  
(3) 
 
 
(2) 
 
 
(2) 
 
 
(3) 
[35] 

 
SAMBA SIGABA A:  35 

 
 
 
 
 
 
 
 



Siswati Lulwimi Lwekucala Lwekwengeta (FAL)/P2 8 DBE/Lweti 2011 
 NSC 

Emalungelo agodliwe  Phenya 

 
 
SIGABA B:  UMDLALO 
 
Phendvula indzabambhalo nobe imibuto lemifisha 

  

 
UMBUTO 3:  LAHLOMA LADVUMA – Z Motsa   
 
Bhala indzabambhalo lenemagama langabi ngetulu kwalangema –240 uphawule 
ngengcikitsi yalomdlalo waMotsa. 

  
[35] 

 
NOBE 

 
UMBUTO 4:  LAHLOMA LADVUMA – Z Motsa 
 
Fundza letheksthi lengentasi bese uphendvula imibuto lelandzelako. 

  

 
QEDIZIZWE: 
 
NDVUKUTEMPHI: 
 
 
 
 
 
QEDIZIZWE: 
 
NDVUKUTEMPHI: 
 
QEDIZIZWE: 
 
NDVUKUTEMPHI: 
 
QEDIZIZWE: 
 
 
NDVUKUTEMPHI: 
 
QEDIZIZWE: 
 
NDVUKUTEMPHI: 
 
 
QEDIZIZWE 
 
NDVUKUTEMPHI: 
 
 
 
QEDIZIZWE: 

Wethu! Wahlala nje? Ihlatshwa nini leya nkomo? 
 
Ase ume bo Zulu! Uyabona ngishonelwe lilanga emini! Nebukhosi 
abukho kimi. Hamba kulabanendvuku yebukhosi ufune emantjontjo 
akho kubo! Nawe utibonele ngewakho kutsi lenyamatane 
iphunyuke sitsi siyivimbile, sayinatsisa tjwala sayivalela endlini 
lengatiwa ngumuntfu. 
 
Yewethu! Vuka emaqandeni! Ubukhosi sebungobakho! 
 
Njani? 
 
Ngilungise konke mine Qedizizwe nezizwana! 
 
(Asukumela etulu) Utsini Zulu?    
 
Ngithi ubukhosi bule elawini lami. Uyabuthatha noma uyabuyekela 
ngizithathele mina kaBaba? 
 
Condzanisa lulwimi Zulu ngive kahle, bentani elawini lakho. 
 
Umfowenu, lo ozalwa wuyihlo ule elawini lakwami! 
 
Lakho? Kubusa bani pho? Hhayi hhayi Zulu! Ungacali nje wente 
budlabha ungicabanise kwekugcina naBabe! 
 
Uzozwa ngani? 
 
(Atfukutsele asondzele kuye aphange kumbamba) Angahlala 
kanjani angati? Angitsi Inkhosi yesive sewuyitfumbile kantsi 
wonkhe umuntfu uyati kutsi idzingeke kangakanani kuletinsuku. 
 
Uyingane esagaqela eziko ngempela! (Amfulatsele) Lowo 
Vusematfwa akasabusi ndawo! Kubusa bhojongwana thize ofana 
ncamashi nomfowenu. 

NDVUKUTEMPHI: 
 
 
QEDIZIZWE: 
 
NDVUKUTEMPHI: 
 
 
 
 
QEDIZIZWE: 
 
NDVUKUTEMPHI: 

(Etfuka aphose aculeka) Ini? Kubusa ..? Hhamo! Usho ... usho 
kutsi ... 
 
Sengishilo! 
 
Yenabakitsi! Uvelaphi yena lombhemi? 
Ebegu! Shano Zulu Inkhosi ibonakele esiBhimbini kantsi sishiye ... 
nebakitsi. Tiga tini-ke leti? (Asukume atsatse sikhali nesihlangu 
sakhe.) 
 
Kahle, kahle ngamawala! Hlala phansi. Nginesu elixakile. 
 
(Atsatseka) Yehlisa livi phela, butawute butsatse tjani! 

  

 
4.1 Ichazani lenkhulumo letsi 'ngishonelwa lilanga' kuletheksthi?  

(Khetsa yinye imphendvulo kuleti) 
  

 
 A 

B 
C 
D 

Kwephutselwa kufika ekhaya. 
Kungacedzi umsebenti. 
Kusibekela kwemafu. 
Kuphelelwa litsemba. 

 
 
 
(1) 

 
4.2 Nika sizatfu sekuta kwaQedizizwe kuNdvukutemphi. 

(Khetsa yinye imphendvulo kuleti) 
  

 
 A 

B 
C 
D 

Kuvusela Ndvukutemphi kulenkinga lanayo. 
Kutewukhuluma ngekuphaka mphi yeBatfwa. 
Kubikela Ndvukutemphi ngekubanjwa kwaVusematfwa. 
Kutewucela lucolo ngekungaphumeleli kwelisu labo. 

 
 
 
(1) 

 
4.3 Yini letfukutselisa Ndvukutemphi kuletheksthi. 

(Khetsa yinye imphendvulo kuleti) 
  

 
 A 

B 
C 
D 

Sento saQedizizwe sekutfumba umnakabo. 
Qedizizwe utsandzana naMadzandza. 
Qedizizwe ukhuluma Sizulu. 
Qedizizwe akahloniphi emasiko. 

 
 
 
(1) 

 
4.4 Nasilandzela lokwenteka kulomdlalo, Qedizizwe wakuyiphi iphrovinsi? 

(Khetsa yinye imphendvulo kuleti) 
  

 
 A 

B 
C 
D 

Limpopo. 
KwaZulu-Natal. 
Gauteng. 
Mpumalanga. 

 
 
 
(1) 

4.5 Yini leyenta Vusematfwa abanjwe kalula? 

(Khetsa yinye imphendvulo kuleti) 
  

 
 A 

B 
C 
D 

Unatsiswe tjwala. 
Watihambela ngekutsandza. 
Wancengwa nguKhetsiwe. 
Abengenawo ematubane. 

 
 
 
(1) 

 
4.6 
 
4.7 
 
 
4.8 
 
4.9 

Ucondze kutsini Qedizizwe nakatsi  'bukhosi bule elawini lami?' 
 
KULICINISO nobe KULIPHUTSA kutsi bukhosi sebusetandleni 
taNdvukutemphi? Chaza. 
 
Nika sizatfu sekutfunjwa kwaVusematfwa. 
 
Ngabe kutfunjwa kwaVusematfwa kuyayisombulula yini inkinga yebukhosi 
beMatfwa? Chaza. 

 (2) 
 
 
(2) 
 
(2) 
 
 
(2) 

 
4.10 
 
4.11 
 
 
4.12 

Cebo lini lelentiwa boSigwaca naTfolwane kusindzisa bukhosi beMatfwa? 
 
Sentfo sekufihlela Khetsiwe emaciniso ngaTsembative saba namuphi 
umphumela? 
 
Ngabe siphetfo salomdlalo sikushiya nemibuto? Bhala KUBILI. 

 (2) 
 
 
(2) 
 
(2) 

 
4.13 Condzanisa emagama laku KHOLOMU A netimphendvulo letiku 

KHOLOMU B. 
  

 
KHOLOMU A KHOLOMU B  

4.13.1 
 
4.13.2 
 
4.13.3 
 
4.13.4 
 
4.13.5 

Tfolwane 
 
Ingcikitsi 
 
Silo 
 
Tsembative 
 
Emphelave 

A

B

C

D

E

Lilawu laNdvukutemphi 
 
Umuntfu wekuhamba 
 
Imbiba 
 
Kutikhetsela 
 
Indvuna yebukhosi beMatfwa 

 

  (5 x 1) (5) 
 
4.14 
 
 
4.15 
 

Tetsamelilwati tifundzani ngesimilo saKhetsiwe kulomdlalo. Bhala kube 
KUBILI. 
 
Nasilandzela loku lokwenteka kuletheksthi ngabe Ndvukutemphi wagcina 
abutfolile yini bukhosi beMatfwa? Chaza. 

  
(2) 
 
 
(3) 

 
4.16 
 
4.17 

Phawula ngekubumbana kwesihloko nengcikitsi kulomdlalo. 
 
Phawula ngemnyakato kuletheksthi lengenhla. 

 (3) 
 
(3) 
[35] 

 
SAMBA SIGABA B:  35 

SIGABA C:  TINDZABA LETIMFISHANE 
 
Phendvula indzabambhalo nobe imibuto lemifisha. 
 
UMBUTO 5:  LITSAMBO – EJ Mhlanga 

  

 
Kulesikhatsi sanyalo labanye bantfwana abasasitsandzisisi kahle sikolo kepha bafuna 
kuphumelela ekupheleni kwemnyaka ngetindlela letingasikahle nobe letingabafaka 
engotini. Fakazela lombono longenhla ngekubhala indzabambhalo uyibhekise 
endzabeni letsi ''TIMBUTI'.' 
 
Indzabambhalo ayibe nemagama langabi ngetulu kwalangema–240. 

  
 
 
 
 
[35] 

 
NOBE 

 
UMBUTO 6:  LITSAMBO – EJ Mhlanga 
 
Fundza letheksthi lelandzelako bese uphendvula imibuto letawulandzela. 

  

 
TITIFIKETI – Jozi J Thwala 

 
KuseNsimini High leyakhiwe lapha kulakaNhlapho esigodzini saseDundonald.  
Kulesikolo kunelijaha lelifundzisako lelitsi nalikhuluma nebantfu litisho ngalokuphelele. 
''NginguNdzabatakhe Magongo lonanati ticu BA; CED lowatitfola ngale kweluthaka 
kuleSwatini. Ngingakusita ngani- ke wena wekunene?'' 
Ngiyabuta nje mayelana nemfundvo lephakeme yenteni?,'' kusho Musa Madvonsela. 
''Ungabuti nje; buta ngive. Ubutani? Utsi imfundvo lephakeme yenteni,'' kubuta 
Ndzabatakhe ngekunganaki. ''Anginalo lwati lolwanele ngemfundvo lephakeme; manje 
– ke ngicela ungichazele ngibe nelwati,'' kunakashela Musa. 
''Konje ungubani wena? Ngihlale ngikubona nje ufake thayi wendlula lapha 
embikwesikolo setfu.'' 
''NginguMusa Madvonsela lophase mathiliki eLitjelembube High ngemnyaka lophelile.  
Lonyaka ngifundzisa kulesa sikolo lesincane lesilapha eDvundvwini,'' kusho Musa 
atichaza. 
''Hawu, uma embikwebafundzi ngamathiliki? Unguthishela nje wena? Wabufundzela 
kuliphi likolishi?'' 
''Bengitsi ngisichazile simo sami sonkhe kuwe. Ngichazile kutsi ngafundza liphi libanga 
futsi kusiphi sikolo.'' 
''Abekho yini bothishela labanetitifiketi njengatsi labangafundzisa kulesikolo lofundzisa 
kuso?'' 
''Yebo, abekho. Ngite lapha nje kuwe, ngobe ngitewufuna lwati. Ngisite mnaketfu 
ngelwati lwemfundvo lephakeme.'' 
''Beyingekho yini iLife Orientation esikolweni senu?'' kubuta Ndzabatakhe. 
Wamshiya lapho Ndzabatakhe umsa waMadvonsela agcolotele. Bewungatsi lizini 
libuke unina kutsi aliphe kudla. Wabhema ligwayi lakhe i-JPS watibukela le sengatsi 
usesigangeni yedvwana, watsi abecedze kubhema wasondzela kuMusa watsi:  
''Uyayati i ''O'' level i ''A'' level?'' 
''Cha, angikwati loko lokhuluma ngako.'' Kuphendvula Musa ngelivi lelipholile. 
''Lapha ngifundzisa Singisi neTemlandvo; manje- ke ulindzele ngikuchazeleni 
kuletifundvo letimbili?'' 

6.1 Ngekusho kwakhe Ndzabatakhe ngutiphi ticu lekanato? Khetsa YINYE 

imphendvulo. 
  

 
 A 

B 
C 
D 

BA 
BA Honours 
BA C.E.D 
BEd 

 
 
 
(1) 

 
6.2 Uma ubuka indzatjana yonkhe Ndzabatakhe utitfole kuphi leticu? Khetsa 

YINYE imphendvulo. 
  

 
 A 

B 
C 
D 

Watitfola kuNdzabatakhe. 
Watitfola eSwatini. 
Watitfola eRau. 
Watitfola eMgwenya. 

 
 
 
(1) 

 
6.3 Musa abefundzaphi? Khetsa YINYE imphendvulo.   
 
 A 

B 
C 
D 

ELitjelembube. 
EPitoli. 
E-UNISA. 
ESidvungeni. 

 
 
 
(1) 

 
6.4 Inkhulumo yaNdzabatakhe letsi ''Abekho yini bothishela labanetitifiketi 

njengatsi labangafundzisa kulesikolo lofundzisa kuso' ikhombani?'' Khetsa 
YINYE imphendvulo. 

  

 
 A 

B 
C 
D 

Kuhlonipha.  
Kutikhukhumeta. 
Kutondza. 
Kuhalalisela. 

 
 
 
(1) 

 
6.5 Endzatjananeni yonkhe kukhona sigameko lesibi lesavelela Ndzabatakhe.  

Ngabe ngusiphi lesigameko? Khetsa YINYE imphendvulo. 
  

 
 A 

B 
C 
D 

Washayiswa imoto. 
Wacoshwa emsebentini. 
Wemukwa titifiketi. 
Waboshwa ngemaphoyisa. 

 
 
 
(1) 

6.6 Condzanisa inkhulumo leku -KHOLOMU A netimphendvulo letiku - 

KHOLOMU B. 
  

 

KHOLOMU A KHOLOMU B  
6.6.1 
 
6.6.2 
 
6.6.3 
 
6.6.4 
 
6.6.5 

Ingcikitsi. 
 
Luvutfondzaba. 
 
Libanga lekufundza laMusa  
 
Tifundvo taNdzabatakhe 
 
Sikolo lakufundzisa khona 
Ndzabatakhe 

A

B

C

D

E

Mathiliki 
 
Singisi neTemlandvo 
 
Ensimini High School 
 
Bugebengu 
 
Kuboshwa kwaNdzabatakhe 
 

 

  (5 x 1) (5) 
 
6.7 
 
 
6.8 
 
 
6.9 

Ngabe umbhali walendzatjana wabangelwa yini kutsi anike lendzatjana 
sihloko lesitsi 'TITIFIKETI?'. Sekela imphendvulo yakho. 
 
Timphendvulo taNdzabatakhe timveta angumlingisi lonjani ngekwesimilo 
kulendzatjana? Sekela imphendvulo yakho. 
 
Siphetfo salendzatjana besilindzelekile yini uma ulalela ingcoco emkhatsini 
waNdzabatakhe naMusa? Bhala emaphuzu LAMABILI. 

  
(2) 
 
 
(2) 
 
 
(3) 

 
6.10 
 
 
 
6.11 

Ngabe nguMBONO nobe LIPHUZU yini kutsi asikho sidzingo sekufundza 
lulwimi lwasekhaya etikolweni njengekusho kwaNdzabatakhe. Sekela 
imphendvulo ngeliphuzu linye. 
 
Ngabe LICINISO nobe LIPHUTSA yini kutsi Singisi lulwimi lolujulile nobe 
lolusembili kakhulu kunetilimi tonkhe ngekusho kwaNdzabatakhe? Sekela 
imphendvulo yakho ngemaphuzu LAMABILI. 

  
 
(2) 
 
 
 
(3) 

 
6.12 
 
 
6.13 
 
 
6.14 

Ngewakho umbono yini leyabangela kutsi Ndzabatakhe aboshwe? Bhala 
emaphuzu LAMABILI. 
 
Yini lena beyihlekiisa Sifiso ngalesikhatsi Ndzabatakhe abakhombisa titifiketi?  
Chaza ngemaphuzu LAMABILI. 
 
Ngewakho umbono ngubani emkhatsini waNdzabatakhe naMusa lodzinga 
iLife Orientation? Sekela imphendvulo yakho ngemaphuzu LAMABILI. 

  
(2) 
 
 
(2) 
 
 
(3) 

 
6.15 
 
 
6.16 

Shano kutsi Musa ngekubona kwakho wayemukela kanjani indzaba 
yekuboshwa kwaNdzabatakhe?  Sekela ngemaphuzu LAMABILI. 
 
Wena njengemfundzi yini loyifundzako ngendlela latiphetse ngayo Musa?  
Bhala emaphuzu LAMABILI. 

  
(2) 
 
 
(2) 

 
6.17 Ngabe sento saNdzabatakhe kulendzatjana siyakholweka yini?  Bhala liphuzu 

LINYE. 
  

(2) 
[35] 

 
SAMBA SIGABA C:  35 

SIGABA D 
 
Phendvula nobe nguyiphi imibuto LEMIBILI. 

  

 
UMBUTO 7 
 
Fundza lenkondlo lengentasi bese uphendvula imibuto letawulandzela. 

  

 
Aph' emagugu – MS Magagula 
 

  

1 
2 
3 
4 
5 
6 
7 
8 
 
9 
10 
11 
12 
13 
14 
 
15 
16 
17 
18 
19 
20 
21 
22 

Ngiyakhala nangicabang' emagugu 
Emagugu emvelo phas' etibilini temhlaba 
Temhlaba welive laMswati. 
Iph' igolide nesiliva kaNgwane? 
Sekwasal' imigedze lengemakhay' etimamba, 
Kwasala tindvundvum' emanyela engcebo, 
Lebayigubha baphangelana baphangi, 
Yetfwalwa tinkayiman' idzabula tilwandle. 
 
KaDvokolwako idayiman' itfolakele 
Balel' etikwayo beMtfombeni bayilondzile, 
Wo sesuka sililo sendvulo! 
Emanceba laphola,kuvuswa kabusha, 
Bagujwa bakhweshiswa bangcwatjwa 
Imfakabili nembala nay' ikhona, 
 
Kuyoba kuhle kuwe Ngwane, 
Sitivukuta tibilini temhlaba, 
Siwakhiph' emagugu siwasakata, 
Lapho bakusasa sebasibut' emagugu, 
Sibanik' imphendvulo yetibiyo telive, 
Timile titinsika temaSwati, 
Tingemagugu laphum' etibilini 
Temhlaba tiwuvukuta sifun' ingcebo. 

  

 
7.1 Hlobo luni lweluchumano lolutfolakala kulemigca lengentasi? (Khetsa 

imphendvulo yinye ) 
 
Emagugu emvelo phas' etibilini temhlaba 
Temhlaba welive laMswati 

  

 
 A 

B 
C 
D 

Luchumanosicalo. 
Luchumanomkhatsini. 
Luchumano lolutjekile. 
Luchumanosigcino. 

 
 
 
(1) 

7.2 Ucondze kutsini sonkondlo kulomugca longentasi? 

(Khetsa imphendvulo yinye ) 
 
'Sekwasal' imigedze lengemakhay' etimamba' 

  

 
 A 

B 
C 
D 

Timamba tabaleka tashiya imigodzi. 
Igolide nesiliva sekwaphela. 
Sekungemakhaya etimamba. 
Sekwaba ngumeno lomkhulu. 

 
 
 
(1) 

 
7.3 Dvwebela luhlobo lwesifanamsindvo bese usho neluhlobo lwaso. 

 
'Tindvundvuma telite taphakama tahawukisa' 

  
 
(1) 

 
7.4 Sinongo sini senkhulumo lesi lesitfolakala emgceni weli –14? 

 
(Khetsa imphendvulo yinye ) 

  

 
 A 

B 
C 
D 

Kumuntfutisa. 
Sifanisongco. 
Sihabiso. 
Sifaniso. 

 
 
 
(1) 

 
7.5 Ucondze kutsini sonkondlo kulemigca lengentasi? 

 
KaDvokolwako idayimane itfolakele 
Balel' etukwayo beMtfombeni bayilondzile 

  
 
 
(2) 

 
7.6 
 
7.7 
 
7.8 

Ngemaphuzu LAMABILI bhala lokushiwo yinkondlo. 
 
Phawula ngekubhaleka kwetindzima talenkondlo. 
 
Ngabe sonkondlo usikhetse kahle yini sihloko salenkondlo lesitsi 'Aph' 
emagugu?' 

 (2) 
 
(2) 
 
 
(1½) 

 
7.9 Ngabe sonkondlo uyicondzise kubobani lenkhulumo lengentasi? 

(Khetsa imphendvulo yinye ) 
 
'Lebayigubha baphangelane baphangi.' 

  

 
 A 

B 
C 
D 

Bosidlani. 
Bosopolitiki. 
Belumbi. 
Lusha. 

 
 
 
(1) 

 
7.10 Usitjelani sonkondlo ngalomugca lolandzelako? 

 
'Emanceba laphola, kuvuswa kabusha.' 

  
 
(2) 

 
 
 



Siswati Lulwimi Lwekucala Lwekwengeta (FAL)/P2 16 DBE/Lweti 2011 
 NSC 

7.11 Ngeliphuzu linye bhala umoya walenkondlo.  (1) 
 
7.12 Kungani sonkondlo asebentise luphawu (!) kulomugca lolandzelako? 

 
'Wo sekusuka sililo sendvulo!' 

  
 
(2) 
[17½] 

 
UMBUTO 8 
 
Fundza lenkondlo lengentasi bese uphendvula imibuto letawulandzela. 

  

 
Ncamul' emave – SR Mdluli 
 

  

1 
2 
3 
4 
5 
6 
7 
 
8 
9 
10 
11 
12 
13 
14 
15 
 
16 
17 
18 
19 

Inhlitiyo lengalali namuntfu 
Ibubula ingacedzi namuhla 
Ngitiva tehla nesibibitfwane singasiti 
Idzabuka ingeke iletse mehluko 
Timsitsile tintsaba letikudze Ncamul' emave 
Namuhla ngikudla kwemizindlo nemicabango 
Ingabe uyawubuya aphila nje nebakitsi? 
 
Uma agezile wapolishwa kudzela botsotsi 
Umkhandza asakhukhumukise emahlombe acunusile 
Ubone ngemehlo kutsi simelwe kutsintfwa silwane 
Uyalalela akasiye sonkhanise Ncamula 
Ubhukula imincele aye kuleSwatini ngekwetsembeka 
Sifungo sekutsi siyofa silahlane sisecinile 
Sinini sami lesihambe naye namuhla 
Sibika baphetsene kahle eluhambeni. 
 
Nangu achamuka egedeni sebamletsile 
Nangu amandzatela ngebusokati 
Waba lilanga lucobo namuhla! 
Ncamul' emave tintsaba tiyamdedela! 

  

 
8.1 Luhlobo luni lwemvumelwano lolutfolakala kulemigca lengentasi? 

(Khetsa imphendvulo yinye ) 
 
Sifungo sekutsi siyofa silahlane sisecinile 
Sinini sami lesihambe naye namuhla 

  

 
 A 

B 
C 
D 

Imvumelwanosigcino. 
Imvumelwanomaphakatsi. 
Imvumelwanosicalo. 
Imvumelwanosigcino leyecako. 

 
 
 
(1) 

 
8.2 
 
8.3 
 
8.4 

Sitsini sihloko salenkondlo? 
 
Endzimeni yesi-3 sonkondlo usebentise sifanisongco. Sibhale phasi. 
 
Shano kutsi lenkondlo ikhuluma ngani. 

 (1) 
 
(2) 
 
(2) 

8.5 Ucondzeni sonkondlo nakatsi, 

'Sifungo sekutsi siyofa silahlane sisecinile'. 
  

(2) 
 
8.6 Sonkondlo ubatjelani nganangu umugca wenkondlo lolandzelako? 

 
'Ubone ngemehlo kutsi simele kutsintfwa silwane'. 

  
 
(2) 

 
8.7 Dvwebela luhlobo lwesifanamsindvo bese usho neluhlobo lwaso. 

'Sifungo sekutsi siyofa silahlane sisecinile'. 
  

(2) 
 
8.8 Ucondze kutsini sonkondlo kulomugca longentasi? 

 
'Ngitiva tehla nesibibitfwane singasiti' 

  
 
(2) 

 
8.9 
 
 
8.10 

Caphuna imigca endzimeni yekucala lapho sonkondlo asebentise i-
enjambamenti uyibhale phasi. 
 
Ligama lelitsi 'tiyamdedela' endzimeni yesitsatfu bekufanele yini kutsi 
lisetjentiswe kulenkondlo? Usho ngani? 

  
(2) 
 
 
(1½) 
[17½] 

 
UMBUTO 9  
 
Fundza lenkondlo lengentasi bese uphendvula imibuto letawulandzela. 

  

 

Intfutfwane – MJ Thwala   
   
1 
2 
3 
4 
 
5 
6 
7 
8 
 
9 
10 
11 
12 
 
13 
14 
15 
16 

Yati tilimela temnyaka 
Njengentfutfwane letatiko, 
Leyati kutsi kunebusika kunelihlobo, 
Nekutsi kunelikwindla nentfwasahlobo. 
 
Yati kutsi sikhatsi siyahamba, 
Lokuhle kulandzele lokubi 
Nalokubi kulandzele lokuhle, 
Konkhe kuhamba njengesikhatsi. 
 
Ngiklomelise ngenkhutsalo yentfutfwane, 
Ngisebente kamatima ngikhohlwe 
Telive letihlasimulis' umtimba, 
Tingente ngiphefumule kamatima. 
 
Ngente ngiphile njengentfutfwane, 
Lenelikhaya lekuphephela nasekubhoke 
Emakhata nemimoya yebusika, 
Netimvula letin' ehlobo. 

  

 
9.1 Hlobo luni lweluchumano lolutfolakala kulemigca lelandzelako? 

(Khetsa imphendvulo yinye ) 
 
Lokuhle kulandzele lokubi 
Nalokubi kulandzele lokuhle. 

  

 
 A 

B 
C 
D 

Luchumanosicalo. 
Luchumanosigcino. 
Luchumano loluphambene. 
Luchumano lolucondzile. 

9.2 Sinongo sini senkhulumo lesitfolakala emgceni wesitsatfu? 

(Khetsa imphendvulo yinye) 
  

 
 A 

B 
C 
D 

Sihabiso. 
Sifaniso. 
Kucatsanisa. 
Siphukuto. 

 
 
 
(1) 

 
9.3 
 
9.4 
 
 
9.5 

Ikhuluma ngani lenkondlo? Bhala emaphuzu LAMABILI. 
 
Sifundvo sini ummango lekumele usifundze kulokushiwo ngulenkondlo. Bhala 
emaphuzu LAMATSATFU. 
 
Nawubuka wena sonkondlo uyibhekise kubobani lenkondlo? 
Sekela imphendvulo yakho ngemaphuzu LAMATSATFU. 

 (2) 
 
 
(3) 
 
 
(3) 

 
9.6 
 
 
9.7 

Caphuna imigca endzimeni yesitsatfu lapho sonkondlo asebentise 
i-enjambamenti uyibhale phasi. 
 
Sitfombe sini lesakhiwa ngulomugca lolandzelako kulona lofundzako? 
'Ngiklomelise ngenkhutsalo yentfutfwane.' 

  
(2) 
 
 
(1½) 

 
9.8 
 
9.9 

Phawula ngemoya lokhona enkondlweni 
 
Kubangelwa yini kutsi sonkondlo anike lenkondlo sihloko lesitsi, 'Intfutfwane'? 

 (2) 
 
(2) 
[17½] 

 
UMBUTO 10 
 
Fundza lenkondlo lengentasi bese uphendvula imibuto lengentasi. 

  

 
Mnukubeti wenvelo – AT Fakude 
 

  

1 
2 
3 
4 
5 
6 
7 
8 
9 
10 
 
11 
12 
13 
14 
15 
16 
17 
18 
19 

Utsini ngalomoya lowunukubeta nsuku tonkhe? 
Utsini ngalamanti lowakhipha sitfunti? 
Utsini ngalomhlaba lowuwukhipha buwona? 
Utsini ngalolwandle loluncisha inhlonipho? 
Vele sonkhe sesihlukubetekile, 
Vele sonkhe sesihluphekile, 
Sekwanele Mhlukubeti ndzini. 
Salusukhawula ngekushesha. 
Kutsanti bekukhutwa wen' eMgwenya 
Itolo bekwelulekwa wen' evenini yakho yentfutfu. 
 
Namuhla kusahhunyutwa wena ngemfuhlufuhlu yetibi takho 
Tehle letingeyusulwa ngumuntfu, 
Akhale Noyana, 
Tikukhale takaSigonyela. 
Mnukubeti ,mnukubeti, 
Cabanga,ucabangisise, 
Zindla uzindlisise 
Tinsuku takho setibaliwe, 
Sala kutjelwa sibona ngemopho. 

10.1 Sinongo sini senkhulumo lesitfolakala emgceni weli-12? 

(Khetsa imphendvulo yinye) 
  

 
 A 

B 
C 
D 

Inhlonipho. 
Secamagama. 
Sifanisongco. 
Kumuntfutisa. 

 
 
 
(1) 

 
10.2 Hlobo luni lwemvumelwano loludvwetjelwe kulemigca lengentasi? 

(Khetsa imphendvulo yinye ) 
 
Vele sonkhe sesihlukubetekile. 
Vele sonkhe sesihluphekile. 

  

 
 A 

B 
C 
D 

Imvumelwanosicalo 
Imvumelwanisigcino. 
Imvumelwanomaphakatsi. 
Imvumelwanosicalo leyecako. 

 
 
 
(1) 

 
10.3 Dvwebela luhlobo lwesifanamsindvo bese usho neluhlobo lwaso. 

 
'Tikukhalele takaSigonyela' 

  
 
(2) 

 
10.4 Ikhuluma ngani lenkondlo? 

 
Bhala emaphuzu LAMABILI. 

  
 
(2) 

 
10.5 Ucondze kusitjelani sonkondlo nakatsi,  

 
'Tikukhalele takaSigonyela' 

  
 
(2) 

 
10.6 Usifundzisani sonkondlo nakatsi, 

 
'Salakutjelwa sibona ngemopho'? 

  
 
(2) 

 
10.7 
 
 
10.8 

Ummango ungakuvikela njani kunukubetwa kwemvelo? 
Bhala emaphuzu LAMABILI. 
 
Kunamphumela muni kunukubetwa kwemvelo etimphilweni tebantfu?  Bhala 
emaphuzu LAMABILI. 

  
(2) 
 
 
(2) 

 
10.9 
 
10.10 

Ngekusho kwasonkondlo yini lenukubeta imvelo? Bhala emaphuzu lamabili. 
 
Phawula ngekubhaleka kwetindzima kulenkondlo. 

 (2) 
(1½) 
[17½] 

 
SAMBA SIGABA D:

SAMBA SISONKHE:
 35 

70 
 


